
YAH: 
MPANGO WA ULINZI SHIRIKISHI
Tafadhali rejea somo hilo hapo juu lahusika.

Mtakumbuka tarehe 30 March, 2025 tulifanya mkutano ukijumuisha na utoaji elimu ya ulinzi shiriki kwa madhumuni ya kumuwezesha kila mmoja wetu ajue wajibu wake na ashiriki kikamilifu katika ulinzi wa mtaa wetu.  Lakini pia mpango mkakati wa ulinzi uliwasilishwa baada ya kufanyika tathmini ya kina ya mahitaji ya walinzi katika maeneo yetu na gharama za ulinzi zikaainishwa.

Kwa kifupi naomba niwasilishe yayolijiri katika Mkutano huo ni kama ifuatavyo:-

1.
DHANA YA ULINZI SHIRIKISHI 

Ilielezwa dhana ya ulinzi shirikishi ni kwa mujibu wa sheria na Katiba ambapo, ibara ya 145 na 146 ya Katiba ya Jamhuri ya Muungano wa Tanzania ya mwaka 1977 inaeleza majukumu ya Serikali ya Mtaa kuwa watu wanapaswa kushiriki katika shughuli zote za maendeleo ikiwemo kutekeleza sheria ya ulinzi na usalama katika maeneo yao.

Sheria hiyo pia imeainishwa katika Sheria Ndogo za Halmashauri ya Manispaa ya Kinondoni (Ulinzi wa Umma) za Mwaka 2002, Kif. Na. 3. ambapo inasema ulinzi shirikishi ni takwa la kisheria ambapo kifungu hicho kinamtaka kila mkazi awajibike kushiriki katika ulinzi wa umma.  Ilifafanua kuwa wakazi watatakiwa kuunda kikundi cha walinzi kinachotokana na wananchi wenyewe na kama hakuna wananchi waliokuwa tayari kulinda itabidi kila mkazi atawajibika kuchangia gharama ulinzi wa kukodi kikundi au Kampuni.  

Lakini Kif. Na. 9 ya Sheria Ndogo ya Halmashauri ya Manispaa ya Kinondoni kinasema ni marufuku kutoshiriki au kumshawishi mkazi mwenzie kutoshiriki ulinzi shirikishi na hatua za kisheria zitachukuliwa dhidi yake.

Hivyo basi kutokana na Sheria hizo na maelezo ya Mwezeshaji ni kwamba ulinzi wa mtaa wetu ni jukumu letu na halikwepeki.  

MPANGO WA ULINZI MTAA WA MBEZI BEACH ‘A’

Mpango wa ulinzi shiriki Mtaa wa Mbezi Beach ‘A’ umegawanywa katika Kanda saba, nazo ni Kanda D, E, F, Kanda ya Ukanda wa Bahari Kaskazini, Ukanda wa Bahari Kaskazini, Makazi Mapya na Capt. Komba.

Idadi ya walinzi imeongezwa na itakuwa inaongezeka mara kwa kulingana na mahitaji yatakayojitokeza.  Barriers zitawekwa kwenye mitaa kwa awamu na hii itategemea mwamko wa uchangaiji wa gharama za ulinzi. Kiwango cha uchangiaji gharama ya ulinzi ni TZS. 20,000.00 kwa mwezi na maeneo ya kibiashara yaliyopo kwenye mtaa watalipa kuanzia TZS. 50,000.00 mpaka TZS. 100,000.00 hapa itategemeana na biashara inayofanyika.

Kampuni/Vikundi vya ulinzi vilivyopitishwa ni Mswiha Security Compay Ltd (Block ‘D’), Muzakir Group Investment (Block ‘E’), Nyota Security Group (Wakazi - Block ‘F’ na ‘J’) na Kikundi kingine cha wakazi ambacho kitalinda Ukanda wa Bahari Kaskazini na Ukanda wa Bahari Kusini tunatarajia kukodi kikundi cha Polisi Jamii ambacho wameandaliwa kwa kazi hizo.  Kampuni/Vikundi hivyo vimepewa miezi mitatu ya majaribio ili kutathmini hali ya utendaji kazi wao baada ya kuongeza walinzi..

Mambo mengine ya kuzingatia ili kuimalisha ulinzi kila mkazi ni lazima aweke taa za kwenye fence na kufyeka vichaka vilivyo pembezoni mwa nyumba yake. Ukaguzi utakuwa unafanyika mara kwa mara na atakayekiuka maelekezo haya atachukuliwa hatua za kisheria.
Hivyo basi, kwa barua hii kuanzia mwezi huu April, 2025 malipo ya ulinzi shirikishi yatalipwa kupitia Account ya Serikali ya Mtaa CRDB 01330003LRC01 Jina linasomeka ‘SERIKALI YA MTAA MBEZI BEACH ‘A’ - TOZO”.  Malipo hayo yatatakiwa yafanyike kila tarehe 25-27 ya mwezi husika ili walinzi waweze kulipwa kwa wakati.  Serikali ya Mtaa inafaa juhudi kupata namba za simu ili kuwawezesha wakazi wengine waweze kulipa kwa njia ya mtandao.

Tumepata taarifa kuwa kuna baadhi ya wakazi wameshalipa pesa ya ulinzi ya mwaka mzima kwenye Makampuni/Vikundi vya Ulinzi naomba wawasiliane na Ofisi ya Serikali ya Mtaa.

Kwa maelezo hayo nategemea kila mmoja wetu atashiriki kikamilifu ulinzi wa Mtaa wetu hata kama anaulinzi wake binafsi. 

Natanguliza shukrani zangu

Esther E. Mwamyalla

JAMHURI YA MUUNGANO WA TANZANIA








 








OFISI YA RAIS,








 








TAWALA ZA MIKOA NA SERIKALI ZA MITAA

